
KUTTUMBIK VAURA KHATIR BHETTOILOLO AITAR 

 

Vixoi: Vochat, Sogllea Tujea Kallzant Tumchea Kuttumbacho Mog Korat 

 

Gayonank Suchna:  

Proves   Tujem kuttumb ekttaim zata   A-36 

D. T. V.   Bapak Man'nam     C-08 

Krist-Prosad  Jezu dakvel, ami fantte   D-14 

Xevott   Sangatan cholum-ia    F-18 

 

Vachpam : (D.S. 6:2-6; Heb. 7:23-28; Mk.12:28b-34) 

 

SURVATECHIM UTRAM 

Opurbayechea bhavam-bhoinnimno, ho Aitar Kuttumbik Vaura Khatir Bhettoilolo Aitar. 

Dor ekleak amkam kuttumb asa. Amchea kuttumba pasot Devak argam diunk aicho 

sevadhorm amkam apoita. Mog zaun asa kuttumbachi buniad. Heach khatir, "Vochat, 

sogllea tujea kallzant tumchea kuttumbacho mog korat" ho vixoi amchea niallak ami 

ghetla. Dor eklo kuttumbacho vangddi mogan jiyeta ani apli zobabdari mogan pallta 

tednam Devachem asnnem amchea kuttumbamni jivem onnbhovunk amkam mellta. 

Devacheo adnia pallun mog aplea kallzant samballta to aplea kuttumbacho mog korta. 

Amchea kuttumbant Devak ani tachea adniank voilo-poilo zago diun, dor eka 

kuttumbachea vangddean aplea kuttumbachem boreponn polleunk ani aplem kuttumb 

jivall, povitr ani khuxal samballunk hea Povitr Misachea Bolidanant kurpa magum-ia. 

 

PRACHITACHI RIT 

Somia Jezu, ami amchea kuttumbachem boreponn kallzam-monan thaun vollkhun amchea 

kuttumbak ami mhotvacho zago diunk za diunk zai aslo. Punn, amchea kallzam-

monanchea sobar mhelleponnank lagun amchea kuttumbik jivitachem nisontton ami 

kelam. Bhogos amkam. Somia kaklut kor. 

 

Krista Jezu, Atmo amchem ontoskornn zagoita ani borem tem vinchun kaddunk amkam 

adar dita. Amchea kuttumbachea boreponnank lagun zaite pavtti amcho Atmo amkam 

xiddkavnni ditalo, ti ami bherea kanar ghetlea. Bhogos amkam. Krista kaklut kor. 

 

Somia Jezu, amchea bollan Tuzo mog korunk Tunvem amkam xokti dilea. Punn, hem boll 

khub pavtti ami ragan, podven ani gorvan vaprun dusreank ami dukoileant. Mogachim 

yontram zaunche suater dusmakayechim durgam bandleant. Bhogos amkam. Somia 

Kaklut kor. 

 
Deva lagim he prachit ritint bhogsonnem maglea uprant udkacho shinvor amcher ghetanam 

ami gaion korum-ia  Vhanv Vhanv , Jivea udka L-8 

 



 

BHAVARTHEANCHEM MAGNNEM 

Zobab: Sogllea amchea kallzant kuttumbacho mog korunk kurpa di, Bapa. 

 

1. Borem kuttumb bandpachea huskean amche atmik fuddari vaur kortanam / 

Devachea adniank somorponn korun / kuttumbik misanvantlean porjek Deva sorxim 

haddunk/tankam kurpa di mhonn Bapa lagim magum-ia. 

 

2. Boro kuttumb boro somaz ghoddun haddta. / Hem monant dovrun amchea sorkari 

fuddareamni / aplea rajeant asloli kuttumbik poristhiti vollkhun/ kuttumbachea 

boreponnam khatir vaurunk/tankam zannvai magum-ia. 

 

3. Sant Fransisk Xavierache Relikanche Dobajik Dakovnne udexim / amchim 

kuttumbam Xubhvortomanank sakxi ditat toslim korunk / ani amchem jivit 

Devachea adniancher ani peleachea mogan bandun haddunk / kurpa di mhonn Bapa 

lagim magum-ia. 

 

4. Kuttumbak Bhettoilolea Kendra udexim / amchea Dhormprantant Devachea 

Rajeachim totvam amchea kuttumbamni vaddunk / ani kuttumbak bhettoilolo vaur 

sufoll zaunk/Bapa lagim magum-ia. 

 
5. Aiz misachi mandavoll kortat ___________ ____________ __________ __________ 

_______________________ _____ tancher Devan axirvad ghalum. Ani tanchea 

kuttumbani Devache adneak poilo zago diun eka-mekachea borepon sogllea kalzan 

kuttumbacho mog korun ap-bolidan korunk  Bapa lagim magum-ia. 
 


